

ՀԻՄՆԱՎՈՐՈՒՄ
«ԹԱՏԵՐԱՀԱՄԵՐԳԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՖԻՆԱՆՍԱՎՈՐՄԱՆ ՓՈՐՁՆԱԿԱՆ ՄՈԴԵԼԻ ՆԵՐԴՐՄԱՆ ԾՐԱԳԻՐԸ ՀԱՍՏԱՏԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը 
	   Հայաստանի Հանրապետության կառավարության որոշման նախագծի ընդունումը պայմանավորված է «Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ի բնականոն գործունեության ապահովման համար որակյալ պայմաններ ստեղծելու անհրաժեշտությունից:
2. Ընթացիկ իրավիճակը և խնդիրները
	2022 թվականի գործունեության ընթացքում թատրոնը հասել է էական ու նշանակալից հաջողությունների: Կազմակերպությունն իրականացրել է լայնածավալ աշխատանքներ և պետական աջակցությամբ տրվող դրամաշնորհային պայմանագրի շրջանակներում գերակատարել է նախատեսված արդյունքային՝ ֆինանսական և ոչ ֆինանսական ցուցանիշները, զգալիորեն բարելավվել է մշակութային ծառայությունների մատուցման որակը, ընդլայնվել է խաղացանկը, ավելացել հանդիսատեսի քանակը: 
Այդուհանդերձ, թատրոնը կարիք ունի իրականացնել նոր բեմադրություններ, որոնք ոչ միայն կընդլայնեն խաղացանկը, այլև կապահովվեն ժանրային բազմազանություն, հանդիսատեսի քանակի և որակի բարձրացում: Դրանց թվում կարող են լինել վերականգնված կամ նախկին ներկայացումների վերափոխված տարբերակներ: 
Նման բեմադրություններ իրականացնելու համար վերջին տարիներին համագործակցություններ են իրականացվում արտերկրից հրավիրված ստեղծագործական կազմերի հետ: Սակայն նոր կամ նորացված բեմադրությունների համար անհրաժեշտ է կնքել բազում հեղինակային կամ լիցենզիոն պայմանագրեր, ձեռքբերել դեկորներ, ժամանակակից տեխնիկական ու տեխնոլոգիական միջոցներ, որոնց համար անհրաժեշտ են լուրջ ֆինանսական միջոցներ, որը կազմակերպությունը չունի: Թատրոնի աշխատանքին նոր տեմպ հաղորդելու, գործունեության մակարդակը բարձրացնելու, աշխարհին ներկայանալի լինելու համար անհրաժեշտ է նոր ֆինանսական միջոցների հատկացում (233526,8 հազար դրամ):
	«Թատերահամերգային կազմակերպությունների ֆինանսավորման փորձնական մոդելի ներդրման ծրագիրը հաստատելու, «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2022  թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի հիմքում ընկած է ՊՈԱԿ-ների 2019-2022թթ. պետական բյուջեից ստացված և սեփական միջոցներով գեներացրած ֆինանսական ցուցանիշների համեմատության արդյունքը, որի համաձայն Ա. Սպենդիարյանի անվան օպերայի և բալետի ազգային ակադեմիական թատրոնը 2022 թվականին գերակատարել է իր ֆինանսական ցուցանիշները՝ 445.738,1 հազ. դրամով:
	Կազմակերպության անվանում
	2019
	2022թ.

	Արտաբյուջեի Տարբերության չափը 2019թ- 2022թ համեմատ

	
	Բյուջե
	Արտաբյուջե
	Բյուջե
	Արտաբյուջե
	

	«Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ
	1438330.1 հազ.դրամ
	303826.0 հազ.դրամ
	1439533,1 հազ.դրամ
	749564.1 հազ.դրամ
	+ 445 738.1 հազ.դրամ



2023 թ-ին «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրով «Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ին հատկացվել է 1448389.2 հազար դրամ, որի դիմաց պետք է բեմադրվի 3 նոր ներկայացում, ինչպես նաև «Թատերարվեստի նախագծերի դրամաշնորհի հատկացման մրցույթով» կհատկացվի 50000.0 հազ. դրամ՝ Ջ. Պուչչինիի «Տուրանդոտ» օպերայի բեմադրության իրականացման համար:

3. Կարգավորման նպատակը և բնույթը
	Ֆինանսավորման նոր մոդելը, որն առաջարկվում է պիլոտային եղանակով ներդնել Օպերային թատրոնում, ենթադրում է կազմակերությանը պետության կողմից լրացուցիչ ֆինանսավորման հատկացում, որը կարող է կազմել նշյալ կազմակերպության տվյալ տարում տոմսերի վաճառքից ստացված սեփական եկամուտների առավելագույնը 100%-ը՝ նոր և նախկին ներկայացումների վերափոխված տարբերակների բեմադրության համար: Մոդելը նախատեսում է նաև, որ յուրաքանչյուր տարի կազմակերպության կողմից գեներացված սեփական եկամուտների դիմաց կազմակերպությունը կստանա հավելյալ գումար, որոշակի տոկոսային հարաբերակցությամբ, որը թույլ կտա ապահովել նոր բեմադրությունների իրականացումը: ՀՀ կառավարության պահուստային ֆոնդից գումարի հատկացումը հնարավորություն կտա 2023թ. ունենալ 2 նոր և վերափոխված բեմադրություններ, ինչը կնպաստի սեփական եկամուտների աճին և կխթանի հաջորդ տարիներին սեփական միջոցներով նոր ներկայացումների բեմադրման աշխատանքները՝ նոր ներկայացումների բեմադրումը դարձնելով անընդհատ գործընթաց:
Թատերահամերգային կազմակերպությունների ֆինանսավորման նոր մոդելի ներդրումը նոր հնարավորություն կընձեռնի Հայսատանում և արտերկրում արվեստասեր հանրությանը բարձր բեմական վարպետությամբ հանդես գալու, հայ արվեստը հանրահռչակելու համար:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
	Տրամադրվող գումարի արդյունքում թատրոնը պարտավորվում է գումարի նպատակային և ռացիոնալ շրջանառություն իրականացնել՝ յուրաքանչյուր եռամսյակ նոր բեմադրություն իրականացնելով, գեներացնելով անընդհատ եկամուտներ ու ներգրավելով նոր  հանդիսատես: Լրացուցիչ եկամուտները կուղղվեն հաջորդ նոր բեմադրության կյանքի կոչմանը: Հատկացված գումարի հաշվին բեմադրված բարձրակարգ ներկայացումները կապահովեն կայուն եկամուտ, կհամալրվի խաղացանկը: Նախանշված զարգացման ծրագրի իրականացումը կապահովի ստեղծագործական կազմերի կատարողական, մասնագիտական մակարդակի բարձրացմանը, կբավարարվի հասարակության՝ մշտապես նոր  և բարձրակարգ ներկայացումներ դիտելու պահանջը, ինչը շատ կարևոր է պետության, մասնավորապես՝ ՀՀ կառավարության ծրագրով, իր առջև դրված նպատակների իրագործման առումով: Ծրագրի իրականացումը հնարավորություն կտա ունենալ 4 նոր և վերափոխված ներկայացումներ, որոնք կապահովեն կազմակերպության համար կայուն եկամուտ ու հաջորդ տարիներին սեփական միջոցներով բեմադրությունների իրականացման գործընթացի անընդհատություն:
6.   Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
«Թատերահամերգային կազմակերպությունների ֆինանսավորման փորձնական մոդելի ներդրման ծրագիրը հաստատելու, «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2022  թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջանում:
Նախագծի իրականացման նպատակով ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով նախատեսված միջոցների «1148. Արտադպրոցական դաստիարակության ծրագրի» «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառման հատկացումներից 233526,8 հազար դրամ վերաբաշխման միջոցով ուղղվում է «1168. Արվեստների ծրագրի» «11015. Թատերահամերգային կազմակերպությունների ֆինանսավորման փորձնական մոդելի ներդրում» միջոցառմանը:
	7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
	Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին:
9. Այլ տեղեկություններ.
Չկան:






